
GOUVÈNÈ A ANONSE AGRANDISMAN PWOGRAM ASISTANS LWAYE 
AMELYORE TOUPATOU ATRAVÈ ETA A POU OGMANTE AKSÈ A  

LOJMAN ABÒDAB POU NOUYÒKÈ K AP VIV AK VIH/SIDA YO  
  

Gouvènè a Anonse Premye Estrateji nan Nasyon a k ap fèt Onivo Eta pou Elimine 
Epatit C a pral Ogmante Aksè a Medikaman, Agrandi Pwogram Global yo ak 

Amelyore Sèvis Tretman yo  
  

Rapò Davansman “Mete Fen nan Epidemi an” yo te Pibliye a Mete Aksan sou 
Avansman Istorik New York fè nan kad efò pou Mete Fen nan Epidemi SIDA  

avan 2020 an  
  
  
Jodi a, Gouvènè Andrew M. Cuomo te anonse li ap fè vanse yon agrandisman toupatou 
atravè eta pou pwogram asistans lwaye Administrasyon Sèvis VIH/SIDA a yo 
(HIV/AIDS Services Administration) pou Nouyòkè k ap viv ak VIH/SIDA yo. Anplis de sa 
a, Gouvènè a te anonse premye estrateji global nan nasyon an k ap fèt onivo eta pou 
elimine Epatit C pou mete fen nan epidemi Epatit C ak VIH yo nan Eta New York la. 
Nouvo efò a konte sispann pwopagasyon viris Epatit C a lè yo ogmante aksè a 
medikaman ki ka geri Epatit C a ak agrandi pwogram ki pou konekte Nouyòkè ki nan 
kominote ki gen risk elve yo avèk mezi prevansyon, sèvis depistaj ak tretman pou Epatit 
C ki disponib otou yo.  
  
Anons lan ap ajoute sou siksè rediksyon nan dyagnostik VIH yo resaman nan New York 
ki rive nan bès rekò epi ki koyenside ak piblikasyon rapò davansman “Mete Fen nan 
Epidemi an (Ending the Epidemic)”, ki mete aksan sou avansman istorik New York ap fè 
nan kad efò pou Mete Fen nan Epidemi an avan fen ane 2020 an.  
  
“Epidemi VIH/SIDA te yon trajedi tèrib nan istwa nasyon nou an men fòk nou pa twonpe 
nou, Empire State la te trase chemen an pou nasyon an nan zafè mete fen nan epidemi 
an ak ede Nouyòkè yo pou yo viv lavi long, an sante ak kè kontan”, Gouvènè Cuomo 
te deklare. “Avèk Plan Direktè Mete Fen nan Epidemi an, nou ap fè pwogrè istorik epi 
mwen fyè paske nou te atenn yon lòt etap enpòtan nan lit nou ap fè kont pwopagasyon 
VIH/SIDA a. Lè nou agrandi aksè a lojman abòdab ak elimine pwopagasyon Epatit C, 
nou pral ajoute plis sou pwogrè nou te atenn lan epi kontinye mach istorik nou an vè 
lavan an.”  

Nan Bidjè Ane Fiskal 2018-19 la, Gouvènè a ap pwopoze yon agrandisman pwogram 
asistans lojman reyisi toupatou atravè eta a pou moun k ap viv ak VIH yo te premye 
lanse nan Vil New York la an 2016 la. Pwogram lan pral ofri lokalite andeyò Vil New 
York yo opsyon pou yo mete limit 30 pousan sou kontribisyon apati salè yo anvè pri 
lwaye pou tout moun k ap viv ak VIH nan kominote yo. Anplis de sa a, lokalite yo 
gendwa fè bidjè epi peye pou jiska 100 pousan pri lwaye ekitab sou mache a, avèk sipò 
fon y ap jwenn atravè ekonomi y ap fè sou swen sante yo. Inisyativ sa a pral 
potansyèlman gen enpak sou 4,700 Nouyòkè k ap viv ak VIH andeyò Vil New York la 
yo.  
  
Pou ogmante aksè a medikaman kont Epatit C (VHC) yo, Gouvènè a ap pwopoze tou 
pou yo ogmante finansman pou pwogram prevansyon, tès ak tretman VHC yo, tankou 
pwogram edikasyon, navigasyon pasyan, ak pwogram prevansyon VHC nan milye 
swen primè ak lòt milye ankò. Lanmò ki asosye ak VHC a te depase kantite lanmò ki 
asosye ak VIH yo nan eta a andeyò Vil New York la depi 2007, epi avèk itilizasyon 
dwòg enjektab yo kòm faktè risk ki pi komen, epidemi opyoyid la te alimante yon 
ogmantasyon nan ka VHC yo. Youn nan chak senk moun ki gen VIH gen koenfeksyon 
ak VHC, epi etid yo montre plis pase 90 pousan moun yo te trete ka geri VHC yo 
a. Nouvo medikaman antiviral ki aji dirèkteman sou viris la gen efè segondè minim epi 
yo ka anpeche bezwen pou transplantasyon fwa, siwoz, kansè nan fwa oswa lanmò.  
  
Anons lan vini apre piblikasyon rapò davansman Mete Fen nan Epidemi 2018 la, ki 
mete aksan sou plan direktè New York la k ap trase chemen an pou nasyon an pou 
takle epidemi SIDA ki sou wout an bès deja epi redwi kantite nouvo enfeksyon VIH yo pi 
ba pase kantite lanmò ki asosye ak VIH yo avan fen ane 2020 an, menm pandan n ap 
atenn zewo mòtalite an rapò ak SIDA anmenmtan. Nan kad plan direktè inovatè 
Gouvènè a, eta a te travay nan fason agresiv pou idantifye moun ki gen VIH ki poko gen 
dyagnostik yo epi konekte yo a swen; konekte ak retni Nouyòkè ki gen dyagnostik VIH 
yo ak terapi anti-VIH pou maksimize sipresyon viris VIH la pou yo ka rete an sante epi 
anpeche yo transmèt li plis; epi asire aksè a pwofilaksi preekspozisyon an (Pre-
Exposure Prophylaxis, PrEP).  
  
Nan kad apwòch agresiv sa a, New York ap fè pwogrè rapid. Rapò Mete Fen nan 
Epidemi an bay detay sou avansman remakab eta te fè depi lansman plan direktè a, ki 
gen ladan 75 pousan Nouyòkè yo fenk dyagnostike k ap demontre evidans yo antre nan 
swen nan lespas 30 apre dyagnotik pozitiv VIH yo a. An efè, 80 pousan Nouyòkè k ap 
viv ak VIH yo te montre evidans yo ap resevwa kèk swen pandan ane a. Anplis de sa a, 
an 2016, viris la sanble te siprese nan apeprè 70 pousan Nouyòkè k ap viv ak 
dyagnostik VIH.  
  
Komisè Depatman Sante Eta New York la (New York State Department of Health), 
Doktè Howard Zucker, te di, “Anba lidèchip Gouvènè Cuomo, Eta New York la te tabli 
yon estanda nasyonal pou mete fen nan epidemi SIDA a, epi nou pap kanpe la. Lè nou 
ofri pi bon tès, ogmante aksè a depistaj ak tretman, kolaborasyon ak pwofesyonèl swen 
sante yo epi ak menm apwòch agresiv la, nou pral mete fen nan epidemi Epatit C a 
tou”. 
  
An 2014, Gouvènè Cuomo te anonse yon plan ki gen twa pwen pou mete fen nan 
epidemi SIDA nan Eta New York la avan fen ane 2020 an. An Desanm 2017 la, 

Gouvènè a te anonse kantite moun yon fenk dyagnostike ak VIH nan Eta New York la 
te bese nan nivo istorik. Ant 2015 ak 2016, te gen nèf pousan rediksyon nan nouvo 
dyagnostik yo. Done 2016 yo montre yon rediksyon 16 pousan nan nouvo dyagnostik 
an konparezon ak 2014, ki se ane Gouvènè a te anonse plan twa pwen an. Anplis de sa 
a, gwoup VIH te konn enpakte nan fason dispwopòsyone yo tout te genyen rediksyon 
nan nouvo enfeksyon tou.  
  
Anplis, Eta a te ogmante aksè a pwofilaksis preekspozisyon (PrEP), sa k ap asire gen 
preskriptè PrEP yo nan chak konte nan eta a. Pou plis atenn kominote ki gen risk elve 
yo, Depatman Sante a ap lanse yon pwojè pou idantifye gason Ispanik ki idantifyè tèt yo 
kòm omoseksyèl yo oswa biseksyèl yo oswa lòt gason ki te fè sèks ak gason atravè 
itilizasyon epidemyoloji molekilè. Objektif la se pou ofri aksè a entèvansyon ki sible tès, 
koneksyon ak swen ak sipresyon viral. Depatman an te reyalize tou yon pilòt Aksè 
Rapid a Tretman (Rapid Access to Treatment, RapidTx) pou moun yon fenk 
dyagnostike ak VIH yo, yo te reyisi konekte moun sa a swen ak tretman rapid, ki rive 
atenn sipresyon viral nan senpleman 41 jou. Yo aktyèlman ap agrandi pilòt la pou mete 
nan plis sit pwofesyonèl swen sante ladan.  

